
Proposta Konġunta għal 

DEĊIŻJONI TAL-KUNSILL 

dwar il-pożizzjoni li għandha tiġi adottata f’isem l-Unjoni Ewropea, fil-Kunsill ta’ 

Kooperazzjoni stabbilit taħt il-Ftehim Imtejjeb ta’ Sħubija u Kooperazzjoni bejn l-

Unjoni Ewropea u l-Istati Membri tagħha u r-Repubblika tal-Każakistan fir-rigward 

tal-arranġamenti ta’ ħidma tal-Kunsill ta’ Kooperazzjoni, tal-Kumitat ta’ 

Kooperazzjoni, tas-sottokumitati speċjalizzati jew ta’ kwalunkwe korp ieħor 

MEMORANDUM TA’ SPJEGAZZJONI 

1. IL-KUNTEST TAL-PROPOSTA 

(1) L-Artikolu 281(3) tal-Ftehim Imsaħħaħ ta’ Sħubija u Kooperazzjoni bejn l-Unjoni 

Ewropea u l-Istati Membri tagħha, minn naħa u r-Repubblika tal-Każakistan, min-naħa l-oħra, 

(“il-Ftehim”) jipprevedi l-applikazzjoni provviżorja ta’ dan il-Ftehim fl-intier tiegħu jew parti 

minnu. L-applikazzjoni provviżorja tal-Ftehim bejn l-Unjoni Ewropea u r-Repubblika tal-

Każakistan bdiet fl-1 ta’ Mejju 2016. 

(2) Il-Kunsill ta’ Kooperazzjoni bejn l-Unjoni Ewropea u r-Repubblika tal-Każakistan, li sar 

fis-6 ta’ Ottubru 2016, iddeċieda li r-regoli ta’ proċedura tiegħu għandhom jiġu adottati 

permezz ta’ skambju ta’ Noti Verbali. Ir-regoli ta' proċedura se jistipulaw kif se jopera l-

Kunsill tal-Kooperazzjoni, inkluż kif jiġu preparati u organizzati l-laqgħat. 

(3) Il-Kunsill ta’ Kooperazzjoni se jkun megħjun fit-twettiq ta’ dmirijietu minn Kumitat ta' 

Kooperazzjoni. Il-Kunsill ta’ Kooperazzjoni jista’ jiddeċiedi li jistabbilixxi sottokumitati jew 

korpi oħra li jistgħu jassistuh fit-twettiq ta’ dmirijietu. 

(4) Il-Kunsill ta' Kooperazzjoni se jistabbilixxi Sottokumitat dwar il-Kooperazzjoni Doganali. 

(5) Deċiżjoni tal-Kunsill, abbażi ta’ proposta konġunta mill-Kummissjoni Ewropea u r-

Rappreżentant Għoli tal-Unjoni għall-Affarijiet Barranin u l-Politika ta’ Sigurtà hija meħtieġa 

sabiex tiġi stabbilita l-pożizzjoni li għandha tiġi adottata mill-Kunsill ta’ Kooperazzjoni fl-

ewwel laqgħa tiegħu dwar ir-regoli ta’ proċedura tiegħu u dawk tal-Kumitat ta’ 

Kooperazzjoni u tas-sottokumitati speċjalizzati jew kwalunkwe korp ieħor stabbilit mill-

Kunsill ta’ Kooperazzjoni. 

2017/0019 (NLE) 

Proposta Konġunta għal 

DEĊIŻJONI TAL-KUNSILL 

dwar il-pożizzjoni li għandha tiġi adottata f’isem l-Unjoni Ewropea, fil-Kunsill ta’ 

Kooperazzjoni stabbilit taħt il-Ftehim Imtejjeb ta’ Sħubija u Kooperazzjoni bejn l-

Unjoni Ewropea u l-Istati Membri tagħha u r-Repubblika tal-Każakistan fir-rigward 

tal-arranġamenti ta’ ħidma tal-Kunsill ta’ Kooperazzjoni, tal-Kumitat ta’ 

Kooperazzjoni, tas-sottokumitati speċjalizzati jew ta’ kwalunkwe korp ieħor 

IL-KUNSILL TAL-UNJONI EWROPEA, 

Wara li kkunsidra t-Trattat dwar l-Unjoni Ewropea, u b'mod partikolari l-Artikolu 37 tiegħu, 

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari l-

Artikoli 207 u 209, flimkien mal-Artikolu 218(9) tiegħu, 

Wara li kkunsidra l-proposta konġunta mill-Kummissjoni Ewropea u r-Rappreżentant Għoli 

tal-Unjoni għall-Affarijiet Barranin u l-Politika ta' Sigurtà, 

Billi: 

(1) L-Artikolu 281(3) tal-Ftehim Imsaħħaħ ta’ Sħubija u Kooperazzjoni bejn l-Unjoni 

Ewropea u l-Istati Membri tagħha, minn naħa u r-Repubblika tal-Każakistan, min-naħa 

l-oħra
1
, (“il-Ftehim”) jipprevedi l-applikazzjoni provviżorja ta’ dan il-Ftehim fl-intier 

tiegħu jew parti minnu. 

(2) L-Artikolu 3 tad-Deċiżjoni tal-Kunsill (UE) 2016/123
2
 jispeċifika liema partijiet tal-

Ftehim iridu jiġu applikati proviżorjament. Il-Ftehim huwa applikat b'mod proviżorju 

mill-1 ta' Mejju 2016. 

(3) Skont l-Artikolu 268(7) tal-Ftehim, il-Kunsill ta' Kooperazzjoni jrid jistabbilixxi r-

regoli ta' proċedura tiegħu. 

(4) Skont l-Artikolu 268(6) u 269(3) tal-Ftehim, il-Kunsill ta' Kooperazzjoni u l-Kumitat 

ta’ Kooperazzjoni se jiġu ppreseduti b'mod alternat minn rappreżentant tal-Unjoni 

Ewropea u minn rappreżentant tar-Repubblika tal-Każakistan. 

(5) Skont l-Artikolu 269(1) tal-Ftehim, il-Kunsill ta’ Kooperazzjoni se jkun megħjun fit-

twettiq ta’ dmirijietu minn Kumitat ta' Kooperazzjoni. 

(6) Skont l-Artikolu 269(7) tal-Ftehim, fir-regoli ta’ proċedura tiegħu l-Kunsill ta’ 

Kooperazzjoni se jistabbilixxi d-doveri u l-funzjonament tal-Kumitat ta’ 

Kooperazzjoni u ta’ kull sottokumitat jew korp stabbilit mill-Kunsill ta’ 

Kooperazzjoni. 

                                                 
1 ĠU L 29, 4.2.2016, p. 3. 
2 Id-Deċiżjoni tal-Kunsill (UE) 2016/123 dwar l-iffirmar, f'isem l-Unjoni Ewropea, u l-applikazzjoni 

provviżorja tal-Ftehim Imsaħħaħ ta' Sħubija u Kooperazzjoni bejn l-Unjoni Ewropea u l-Istati Membri 

tagħha, min-naħa l-waħda, u r-Repubblika tal-Każakistan, min-naħa l-oħra (ĠU L 29, 4.2.2016, p. 1). 

(7) Skont l-Artikolu 269(5) tal-Ftehim, il-Kunsill ta' Kooperazzjoni jista’ jiltaqa' 

f'konfigurazzjoni speċjali biex jindirizza l-kwistjonijiet rilevanti marbuta mat-

Titolu III (Kummerċ u Negozju). Skont l-Artikolu 269(6) tal-Ftehim, il-Kunsill ta’ 

Kooperazzjoni jista’ jiddeċiedi li jistabbilixxi sottokumitati speċjalizzati jew xi korpi 

oħra li jistgħu jassistuh fit-twettiq ta’ dmirijietu. Il-Kunsill ta’ Kooperazzjoni għandu 

jiddetermina l-kompożizzjoni u d-dmirijiet ta’ dawn is-sottokumitati jew il-korpi u kif 

għandhom jiffunzjonaw. 

(8) Skont l-Artikolu 268(1) tal-Ftehim, il-Kunsill ta' Kooperazzjoni jrid jwettaq 

superviżjoni u jirrieżamina regolarment l-implimentazzjoni tal-Ftehim. Konformement 

mal-Artikolu 268(4) tal-Ftehim, il-Kunsill ta' Kooperazzjoni jista' jiddelega 

kwalunkwe setgħa tiegħu lill-Kumitat ta' Kooperazzjoni, inkluża s-setgħa li jieħu 

deċiżjonijiet vinkolanti. Skont l-Artikolu 268(3) tal-Ftehim, il-Kunsill ta’ 

Kooperazzjoni għandu s-setgħa jaġġorna jew jemenda l-Annessi ta’ dan il-Ftehim, 

abbażi ta’ kunsens bejn il-Partijiet, mingħajr preġudizzju għall-ebda dispożizzjoni 

speċifika taħt it-Titolu III (Kummerċ u Negozju). 

(9) Skont l-Artikolu 25(3) tal-Ftehim, il-Kunsill ta' Kooperazzjoni jrid jistabbilixxi 

Sottokumitat għall-Kooperazzjoni Dogonali. Irid isir djalogu regolari dwar il-

kwistjonijiet koperti mill-Kapitolu 2 tal-Ftehim. Il-Kumitat ta’ Kooperazzjoni jista’ 

jistabbilixxi wkoll regoli għat-twettiq ta’ dan id-djalogu, kif stipulat fl-Artikolu 25(4) 

tal-Ftehim. 

(10) Sabiex tiġi żgurata l-implimentazzjoni effettiva tal-Ftehim, ir-Regoli ta’ Proċedura tal-

Kunsill ta' Kooperazzjoni, tal-Kumitat ta' Kooperazzjoni u tas-sottokumitati jenħtieġ li 

jiġu adottati malajr kemm jista’ jkun. 

(11) Il-pożizzjoni tal-Unjoni Ewropea fil-Kunsill ta' Kooperazzjoni għalhekk jenħtieġ li 

tkun ibbażata fuq l-abbozz ta' Deċiżjonijiet mehmużin, 

ADOTTA DIN ID-DEĊIŻJONI: 

Artikolu 1 

1. Il-pożizzjoni li għandha tittieħed f'isem l-Unjoni Ewropea fil-Kunsill ta' 

Kooperazzjoni stabbilit permezz tal-Artikolu 268(1) tal-Ftehim Imsaħħaħ ta' Sħubija 

u Kooperazzjoni bejn l-Unjoni Ewropea u l-Istati Membri tagħha, minn naħa u r-

Repubblika tal-Każakistan min-naħa l-oħra, għandha tkun ibbażata fuq l-abbozz tad-

Deċiżjonijiet tal-Kunsill ta' Kooperazzjoni mehmuż ma' din id-Deċiżjoni fir-rigward 

ta': 

– l-adozzjoni tar-Regoli ta' Proċedura tal-Kunsill ta' Kooperazzjoni u dawk tal-

Kumitat ta' Kooperazzjoni, tas-sottokumitati speċjalizzati jew ta’ kwalunkwe 

korp ieħor; 

– l-istabbiliment ta’ Sottokumitat dwar il-Ġustizzja, il-Libertà u s-Sigurtà, ta’ 

Sottokumitat dwar l-Enerġija, it-Trasport, l-Ambjent u t-Tibdil fil-Klima u ta’ 

Sottokumitat dwar il-Kooperazzjoni Doganali. 

2. Bidliet żgħar fl-abbozz tad-deċiżjonijiet tal-Kunsill ta' Kooperazzjoni jistgħu jiġu 

miftiehma mir-rappreżentanti tal-Unjoni fil-Kunsill tal-Kooperazzjoni mingħajr 

deċiżjoni ulterjuri mill-Kunsill tal-Unjoni Ewropea. 

Artikolu 2 

Il-Kunsill ta' Kooperazzjoni għandu jkun ippresedut min-naħa tal-Unjoni mir-Rappreżentant 

Għoli tal-Unjoni għall-Affarijiet Barranin u l-Politika ta' Sigurtà, skont ir-responsabbiltajiet 

tiegħu jew tagħha taħt it-Trattati u fil-kapaċità tiegħu jew tagħha bħala President tal-Kunsill 

Affarijiet Barranin. 

Artikolu 3 

Din id-Deċiżjoni għandha tidħol fis-seħħ fil-jum tal-adozzjoni tagħha. 

 

Magħmul fi Brussell, 

 Għall-Kunsill 

 Il-President 

